
IRITZIA

E rrusiaren eta Ukrainaren arteko ge-

rrak astindu du mundua azken hila-

bete honetan. Bonbaketak, krisi

humanitarioa, errefuxiatuen uhol-

dea... irudi horiez bete zaizkigu ko-

munikabideak.

Askotan esan da komunikabideek eragin handia du-

tela jendartearen ideologian, ikuspegian, mundua ikus-

teko eran, komunikabideek esaten digutela zein den

egia absolutua, zein den munduaren ordenaren azal-

pena. Azken hilabeteetan argi gelditu zaigu zein den

mendebaldekooi gehien eragiten digun gerra, garran-

tzia handiena duena, eta zeintzuk diren bihotza gehien

kuzkurtzen diguten errefuxiatuak: begi urdindun ile

horiak. Argi gelditu da ez dutela balio bera Afganistan-

go, Siriako, Nigeriako, edota Senegalgo errefuxiatuek.

Eta herrialde horretara ailegatu diren bonbak jaurti di-

tuztenak ez dira, itxuraz, Putin bezain gizatxarrak.

Ez naiz geopolitikan aditua, eta ahaleginak egin

arren, ez naiz gerra honetako letra txiki guztia ulertzeko

gai, ñabardura, interes eta agente asko zeharkatzen

baitira horrelako dimentsioa duen gerra batean. Gai ho-

netan ere ikuspegi dikotomikoa gailendu nahi izan dute

sare sozialetan: errusiazalea edo europazalea. Putinen

aldekoa edo Zelenskyren aldekoa. Bata ala bestea.

Ñabardurak ñabardura, eta zalantzak zalantza, ge-

rra honek begi bistan utzi duena prezioen gorakada

da. Hedabideek beste behin erabili duten estrategia

da shock-arena, prezioen etengabeko gorakadaz

hitz eginez, herritarren jarrerak baldintzatu nahian.

Komunikazioaren eta informazioaren aroan bizi gara,

eta argi dago botereak beldurra erabil dezakeela gi-

zartea nolabait manipulatzeko eta kontrolatzeko. Ba-

ten batek infoxikazioa (informazioa + intoxikazioa)

terminoa ere erabili izan du hori izendatzeko. Zer

esango dizuet honetaz bi urteko pandemiaren kude-

aketaren ostean.

Honek guztiak mahai gainean jarri duen beste gai

bat burujabetzarena da, elikadura burujabetzarena,

esaterako. Kazetariak ikusi ditugu handizkako sal-

tzaileak elkarrizketatuz, Espainiako Estatuaren hego-

aldetik datozen jakien prezioen gorakadaz hitz egi-

ten, eta mahai gainean jarri du beste behin mundu

globalizatu honetan beste herrialdeekiko dugun de-

pendentzia. Beldurra sartu digute gure herri eta hi-

rietan faltako diren produktuez. Ez al da egoera hau

herritarrak bertatik eta bertakoa kontsumitu dezaten

bultzatzeko aukera baliatzeko momentua? Aginta-

riek horretarako neurriak hartzekoa?

Gerra egoera honetan honi buruz hitz egitea hutsa-

la irudituko zaie agian batzuei, fribolitate handikoa.

Gu geure buruaren jabe izateak, ordea, merkatu glo-

balizatu honetatik ateratzeko aukerak eman ditzake,

eta horrela, munduko gerrateak eragin ditzaketen in-

teres geopolitikoetatik askatzekoa. Atera ditzagun

atzaparrak munduko merkatu globalizatuetatik.

Ukrainako errefuxiatuengatik, Saharakoengatik eta

munduko beste edozein herrialdetik datozenengatik.

ANE URKOLA
AGIRREZABALA

KAZETARIA

Burujabetza 
askatasunerako 

«Beldurra sartu digute
gure herri eta hiritean
faltako diren produktuez.
Ez al da egoera hau
herritarrak bertatik eta
bertakoa kontsumitu
dezaten bultzatzeko aukera
baliatzeko momentua?»

ERREPORTAJEA

BAIKOR, 
BAINA LANEAN
SEGI BEHAR DA
Euskararen kale erabileraren datuek Tolosaldean erakusten duten
argazkiak «gozotik eta gazitik» duela diote Uemak eta Galtzaundik.
Elkarlanean aritu dira bi eragileak eskualdean, neurketa egiten.

ren neurketa egitea, horietako 87 Uemako kideak

dira, eta gainerakoak Uemako kide ez diren Tolosal-

deko herriak dira», zehaztu du Maier Ugartemendia

Uemako teknikariak. «Horrez gain, Soziolinguistika

Klusterrak ere iazko udazkenean egin zuen Euskal

Herriko kale erabileraren neurketa, eta horren emai-

tzak maiatzean jasoko ditugu. Horrela ikuspegi oro-

kor bat izan ahalko dugu».

Datu orokorrei dagokionez, Tolosaldeko kaleetan

euskararen erabilera 2021ean %60,4koa da. «Horrek

esan nahi du kaleetan gehien entzuten den hizkuntza

euskara dela, eta hori, zalantzarik gabe, berri ona da,

gure eskualdea euskalduna baita,

eta horren isla da datua», esan du

Ugartemendiak. 2017ko datuekin

alderatuta, gorakada bat izan da,

%4koa. «Beraz, zorionekoak gu,

eskualde honetako kide izateaga-

tik». Herriz herri xeheago aztertze-

rakoan, txanponaren bi aldeak

daude. Herri batzuetan, bereziki

handienetan eta erdaldunagoak

Imanol Garcia Landa

Tolosaldean euskararen kaleko erabileraren datuak

jaso dituzte elkarlanean Galtzaundi Euskara Taldeak

eta Uemak. Elkarlan hori 2017tik dator. Orduan Gal-

tzaundi eskualdean zabaltzeko prozesua hasita ze-

goen, eskualdeko 28 herrietan eragiteko asmoz. Ho-

rrekin batera pare-parean tokatu zitzaien Uemak

bere mankomunitateko kide ziren udalerrietan eus-

kararen kale erabileraren neurketa egin nahi zuela.

«Guk ikusten genuen 28 udalerrietan lanean hasi nahi

bagenuen oso aproposa zela herri horietako kalee-

tan euskarak zer egoera zuen jakitea, guk genituen

hipotesiak zientifikoki sostengu bat izan zezaten»,

azaldu du Igor Agirre Galtzaundiko

kideak. Uemarekin akordioa egin

zuten, mankomunitateko kide ez

ziren herrietan ere neurketak egi-

teko, eta bide horretatik jarraitu

dute 2021eko kale neurketan. 

Hemendik aurrera bost urtez

behin egiten jarraituko dute kaleko

erabileraren neurketa. «2021ean 93

herritan adostu da kaleko erabile-

«Kaleetan gehien
entzuten den
hizkuntza euskara
da, eta hori,
zalantzarik gabe,
berri ona da»
MAIER UGARTEMENDIA

IRAGARKI LABURRAK
Zure iragarki laburra argitaratzeko deitu 943 65 56 95 zenbakira, idatzi ataria@ataria.eus helbidera edo pasa 

ATARIA-ko bulegotik (San Esteban, 20. Tolosa). Iragarki guztiak iragarkilaburrak.eus-en.

direnetan, erabileran igoera izan da. Aldiz, herri eus-

kaldunagoetan, arnasgune deitzen zaien horietan

(euskararen ezagutza %80tik gora denean), oroko-

rrean beherakada bat sumatu da. «Beraz, gazitik eta

gozotik izan du neurketak», esan du Ugartemendiak. 

Arnasguneetan jasotako joeraren arrazoia norma-

lean ez da bakarra izaten. Udalerri euskaldunen eta

arnasguneen egoera soziolinguistikoan orokorrean

bilakaera bat izan da azken urteotan. «Garbi ikusi da

mugikortasun handia izan dela, bai nondik jaso dituz-

ten biztanleak herri horietan eta bai zer hizkuntza

ohiturak izan dituzten», esan du Ugartemendiak.

«Baita arnasguneak diren herrietako biztanleek zer-

nolako mugikortasuna izan duten kanpora joaterako-

an ere, eta handik zer hizkuntza ohiturak ekarri dituz-

ten. Horrez gain, kultur kontsumoaren faktorea ere

badago, migrazioak ere badu eragina,...». Euskaldu-

nen izaeran ere aldaketa izan da: ezagutza jaitsi da

herri hauetan, baita lehen hizkuntza euskara dutenen

kopurua ere, eta horrek gero erabileran eragina du.

Egindako neurketa behaketa zuzena dela, eta ez

dela inkesta ekarri du gogora Agirrek: «Etxeko erabi-

lerarena inkesta bidez egiten da, eta eskualdean datu

hori %48koa da. Hau da, etxean baino gehiago egiten

da kalean euskaraz. Hori da gure eskualdean ezarrita

dagoen arau sozial bat, euskaraz egitearena; kalera

ateratzean etxean ez ditugun ohitura batzuk ditugu-

la, baina kontuan izan behar da zenbat denbora egi-

ten dugun etxean eta zenbat kalean». 

Neurketan jasotakoaren arabera, orokorrean hau-

rrak dira euskara gehien egiten dutenak. «Askotan

haurrak edo gazteak erdaraz entzuten ditugunean

deigarria egiten zaigu, baina fokua beraiengan jar-

tzen dugulako izaten da. Gero datuetan ez da hain-

beste islatzen gure kezka edo ezinegon hori», esan

du Ugartemendiak. Elkarrizketan haurren presentzia

Tolosan, eskualde-buruan, 6,8 puntu igo da euskararen kale erabilera. I.G
.L.

ERREPORTAJEA

dagoen ala ez ere neurtu da, eta hauek presente dau-

denean ere helduek gehiago egiten dute euskaraz.

Adinari dagokionez, Tolosan ere patroi bera jarrai-

tzen dela nabarmendu du Agirrek. «Hori aldatu egin

da urteetan zehar, eta herri handienetan argi eta gar-

bi. Duela 30 bat urte Tolosan, akaso Villabonan ere

bai, euskara gehien egiten zutenak helduenak ziren,

eta hori da panorama txarrena hizkuntza baten bizi-

berritze prozesuan. Oraintxe dugun panoramak, so-

ziolinguistikaren aldetik, baikor izatera bultzatzen

gaitu». 

Aurrera begira

«Herri erdaldunenetan euskararen erabilerak gora

egitea pozgarria da zalantzarik gabe, eta hori bada

eskualdean egiten den lanaren ispilu», esan du Ugar-

temendiak. Bestalde arnasguneetan izandako bilaka-

erak kezka sortu du. «Kontuan hartu behar da arnas-

gune hauek euskararen biri-

kak direla, edozein hizkuntzak

iraungo badu beharrezkoak

dituela, bertan hizkuntza ero-

so bizi delako, birsortzen de-

lako eta transmititzen dela-

ko». Arnasguneetan behe-

ranzko bilakaera hori

gelditzea da helburua, eta

beste udalerriak ere erakar-

tzen joatea eta gorakada horri

eustea. «Beraz, alde batetik,

zorionekoak gu eskualde eus-

kaldun bateko herritarrak ga-

relako. Harro egoteko moduko

datuak ditugu, edozein es-

kualdetan ez dituztenak, baina

era berean ardura berezi bate-

kin jokatu behar dugu, gurea

bezalako eskualdeak ezinbes-

tekoak direlako hizkuntzaren

biziraupenerako. Erronka da

euskaraz erabiltzen jarraitzea, bizitzaren edozein ar-

lotan euskaraz bizi daitekeela erakustea», azaldu du

Ugartemendiak.

Galtzaunditik irakurketa hori partekatzen dute.

«Euskararen egoera eskualdean ona da, eta ikusten

da espazioak irabazten ari dela.

Baina aldi berean ari da berea

galtzen. Ez dugu alarmistak

izan nahi, baina hobe da aurre-

tik ikustea dagoeneko joerek

esaten digutena», esan du Agi-

rrek. «Oraindik ez gaude egoera

txar batean, eta leku batzuetan

hobetzen ari da, baina nahiko

«Hobea da orain
osasuntsu gaudela
zerbait egiten saiatzea,
eta ez kaleetan arazoa
zerbait nabaria izatean»
IGOR AGIRRE

genukeena da arnasguneetan beheranzkoa den joera

hori eten, eta goranzko bidean jartzen badugu, ho-

beto. Eta batez ere, herri erdaldunenetan tendentzia

mantendu». 

Helburu horiek lortzeko bidean «hizkuntza politika

partekatuak» behar direla gaineratu du Agirrek. «Eta

beharrezkoa da herri guztiek eta jende guztiak es-

kualdean partekatzea honek esku hartze bat behar

duela. Hobea da orain osasuntsu gaudela zerbait egi-

ten saiatzea, eta ez kaleetan arazoa zerbait nabaria

izatean». Bide horretatik, herrietara joango dira, da-

tuak aurkeztu, aztertu, herritarren iritzia jaso, eta era-

gin beharreko eremuak identifikatzeko. Ugartemen-

diak ere lanketa egin behar dela dio, bai herrietan eta

bai eskualdeari begira: «Aurrerapausoak emateko

aukera dugu, eta non hobeto hemen baino; eskualde

euskalduna da, arnasgune asko dituena». 

Hilero elkartzen dira euskara teknikariak, Galtzaun-

diko teknikariak eta Uemakoak, eta gai horiek jorra-

tzen dituzte. «Iruditzen zaigu kale erabileraren neur-

ketaren gaia ez dugula bakarrik arlo teknikora era-

man behar, beste eremu askotara zabaltzeko

diskurtsoa ere badela», esan du Agirrek. «Gizarte

eragile askok izan behar dute honen berri eta inplika-

tu behar ditugu normalizazioan. Ea hemendik bost

urtetara denon artean lortzen dugun datu pozgarriak

erakustea, erabilerak berriro gora egin duela eta herri

txikietako beheranzko joera moztu dela esanez».  

Amezketan, arnasgunea izanik, 2,5 puntu jaitsi da erabilera. N.R.A.

Euskararen erabileraren 2021eko kale neurketa

egiteko 52.000 hiztunen datuak jaso dituzte

Tolosaldean. «Lagina oso esanguratsua da, ho-

rrek indarra eta nolabait fidagarritasuna ema-

ten dio», esan du Maier Ugartemendia Uemako

teknikariak. Fidagarritasuna izateko elkarrizke-

ta eta solaskide kopuru gutxieneko bat behar

izaten da. Bestalde, Igor Agirre Galtzaundiko ki-

deak dioenez, «neurketa egiteko formula honek

jarraikortasuna ekartzen du. Benetan interesga-

rria joerak nabarmentzea da. Formula honek

esaten digu momentu jakin batean herri horien

kaleetan entzuten zen hizkuntza zein zen».

Boluntarioak ibiltzen dira kalean zehar jende-

aren elkarrizketak zein hizkuntzetan diren jaso-

tzen. Mugikorrerako aplikazio bat dago horreta-

rako, eta elkarrizketa horiek entzutean, aplika-

zioan jasotzen da zenbat hiztun dauden, zer

hizkuntzetan, itxuraren arabera zer sexuetako-

ak diren eta gutxi gorabeherako adin tartea.

«Neurketa erabat anonimoa da, eta horregatik

saiatzen gara boluntarioak herritarrak izatea.

Are gehiago herri txikietan, boluntarioek arreta

eman ez dezaten», esan du Ugartemendiak.

Neurtzaileek ezin dute esan neurtzen ari direla,

eta bestetik, neurtzaileak berak izaten dituen

elkarrizketak ez dira kontatzen. «Ematen diren

datuak ez dira herri bateko herritarren erabile-

rarenak, baizik une horretan herri batean dau-

den pertsonena. Ez zaio inori galdetzen nongoa

den», zehaztu du Agirrek. 

Herri txikietan neurketak egiteak zailtasuna

du, proportzioan jaso beharreko elkarrizketa

kopurua handiagoa baita, eta horietan norma-

lean jendea ez da horren erraz topatzen kalean.

Uematik eta Galtzaunditik neurketan parte har-

tu duten boluntarioei eskerrak eman dizkiete

egin duten lanarengatik.

52.000
hiztunen
datuak

XIBERUTIK

J ada pasa da denboratxo bat Xiberoko Bo-

tza irratiaz hitz egin nuenetik. Saiatu nin-

tzen entzuteko gosea piztu arazten… Aus-

kalo norbaitek XB gozatzeko parada izan

duen, gozatzen ari den edo gozatzekoa den! Kontua

da orduan hitz eman nuela bigarren artikulu batean

irrati honen historia edo gaur arte eginiko bidea kon-

tatuko nuela labur-labur eta horrelaxe egitekoa naiz.

Noiz eta XBk, 40 urte bete dituen urtean. Joan den

abenduan XBko koordinatzailea elkarrizketatu nuen

eta hona hemen bere erantzunekin osatu dudan na-

has-mahasa.

1980-81 bueltan legeztatu ziren lehen irrati libre

edo piratak. Kuraiaz eta gogoz beteta, zenbait per-

tsona bildu ziren garai hartan Maule-Lextarre ingu-

ruan, eta irrati hau abiatzea deliberatu zuten 1982an.

Bertako berri gutxi ematen zenaren sentsaziotan ze-

biltzan eta euskaratik eta ezker ikuspuntu batetik in-

formazio falta sumatzen zuten. Hasiera amateurra

izan zen noski: portugesez emandako saioak, CGTk

sortutako saioak, ikastolako gurasoek egindako saio-

ak… Irabarneko gaztelutik eman

ziren lehen saio hauek. Urtebetera

edo, herriko plazara ekarri zuten

irratia, eta hamabost urte inguru

han emanik, gaur egungo Victor

Hugoko egoitzara pasa ziren. Ber-

tan dira harrez gero. 

Ez da zaila irudikatzea nola izan

ziren hasiera haiek. Jendeak bo-

rondatez egiten zituen lanak nor-

beraren lanaldia bukatu ostean. Punching ball gisa

barrenak husten zituzten hemen eta han irratia emiti-

tzen jarduteko. Gaur egun profesionalizatua da nos-

ki; badira laguntzaile batzuk

emankizun batzuk sortzen baina

soldatapeko langileek gidatzen

dute irratia. Egun sei langile daude

XBn: bost lanaldi oso eta lanaldi

erdi bat.

XB elkarte bat da. Administrazio

Kontseilu bat du eta honek eraba-

kitzen du elkartearen iparra. Kon-

tseilu honek leku bat du Euskal

AITOR ATXEGA
MANEX BAT Xiberoko Botza (II)

«Zuberotarren
mintzatzean
garrantzia oso
handia du bertan
esan eta erabilitako
moldeak fite
zabaltzen direlako»

Irratien Administrazio Kontseiluan. (bost irra-

tiz osaturiko federazio bat da EI: XB, Irulegi,

Antxeta, Gure eta Amikutzeko irratiak.) XBko

koordinatzaileak bermatzen du irratien, langi-

leen eta administrazio kontseiluaren arteko

lotura. Funtzionamendu nahiko asanblearioan

gobernatzen da XB egun.

Zuberoa oso herrialde txikia da jakina, eta

are eta txikiagoa euskal komunitatea; zoritxa-

rrez txikiagoa euskaraz bizitzeko edo infor-

matzeko hautua hartua duen pertsona kopu-

rua. Nola sustengatzen da beraz horrelako

proiektu bat? Gastuen %30a Frantziako Esta-

tuak ematen duen laguntzarekin osatzen da;

beste %30 EKEtik jasotzen da (Euskal Kultur

Erakundea); azken herena Zuberoako jendar-

teak ematen du. Ekimen hau oso inportantea

delakoan nago ni. Batetik gauzak egiteko go-

goa eta ekimena zegoen garaietara eramaten naue-

lako (zenbat proiektu/ekimen dugu bizirik eta osa-

suntsu gaur egun baina modu honetan sortuak…) eta

bestetik iraunkortasuna susmatzen dudalako jende-

ak sinesten duen bitartean. Etxez etxe pasatzen dira

urtean behin diru eske, eta argi da dirua jaso egiten

dela.

XBn euskara entzuten da nagusiki (zuberera pre-

fosta), eta frantsesa ere bai, pixka bat. Elkarrizketa-

tuek euskara ez dakitelarik, frantsesez ematen da

zenbait elkarrizketa. XBren ohiko entzule bat bazara,

ez duzu hilean bi minutuz entzungo espainiera.

XBk iraun egin du eta arrazoiak izango dira noski.

Indarguneen artean honakoak aipatuko nituzke: eus-

karaz eta zubereraz komunikabide bakarra da, inter-

net asko erabiltzen da (biziki webgune polita da XBk

duena) eta zuberotarrez publikatzen duen medio

handiena da (egunero bi artikulu publikatzen dituzte

webgunean). Ahulgunea, esan beharrik ez, gehiago

egin nahi baina sosik ez! Etxez etxeko kanpainan

gero eta jende gutxiago dabil azken urteetan. Hamar

pertsona ingururekin herri guztiak pasa ezinean ibili

ohi dira. 

Orain bi urte Zuberoako hedabide guztien gainean

ikerketa bat egin zen eta datu oso esanguratsu bat

atera zen: Zuberoako %35k XB entzuten du. Euskara-

dunen %70k irrati hau entzuten du XBren kalkulue-

tan. Bada zerbait!

Entzule profila ere nahiko zehaztua dute XBko lan-

gileek. Batetik ikastola bueltako jendea (Ipar Euskal

Herria bat bezala ulertzen duen jendea) eta zubero-

tar hutsak bestetik; hots, etxean euskara-transmisioa

jaso duen jendea baina euskara edo zuberotarra

aparteko kezka edo interesik gabe bizi duen jendea.

Ikuspegi abertzale berezirik ez duen jendea alegia.

Ikuspuntu linguistikotik duen garrantzia ere aipa-

tzekoa; eredu gisa kontsideratua da. XBn zer/nola

esaten diren gauzak jaso egiten da eta hein handi ba-

tean gisa horretan erabili. Zuberotarraren mintzatze-

an eta bilakatzean garrantzia oso handia du bertan

esan eta erabilitako moldeak fite zabaltzen direlako.

Euskal Herriko beste euskalkiak eta euskara batua

Zuberoako belarrietara iristeko biderik eraginkorrena

ere, XB da zalantzarik gabe. Bejondeizuela!

ATZETIK DATOZ,
BULTZAKA 

Harituz Tolosaldeko bertsozale taldeak urteotan lan handia egin du
eskualdean bertsolaritzaren transmisioa bermatzeko. Sortu dituzten
bertso eskoletako gazteek orain dute Gipuzkoako Eskolarteko
Txapelketan parte hartzeko garaia. Zazpik eman dute izena aurten.

kideak: «Gauzak aterako badira, perspektibarekin jo-

katu beharra dago. Duela hamar urte, ia ez zen talde-

rik osatzen. Tolosan ateratzen zen eskolaren bat, bai-

no segida handirik gabe. Uste dut egoera honetara

iritsi bagara, apustua egin dugulako izan dela». Hari-

tuzen duela lauzpabost urte pertsona bat jardun

osoz liberatzea erabaki zuten. Hautu hori egin zuten

urtean berean, bertso eskoletako ikasle kopurua hiru-

koiztu egin zen. «Urteotako bilakaeraren arrazoieta-

ko bat horri zor zaio, eta liberatu horrek eragiletza

lan hori egin dezan, gure proiektua sostengatzen du-

ten udalen laguntza, ikasleen matrikula eta jende as-

Jon Miranda

Eskualdeko 14 eta 18 urte arteko zazpi bertsolarik

hartuko dute parte, aurten, Gipuzkoako Eskolarteko

Bertsolari Txapelketan. Aspaldiko kopururik handie-

na da eta Harituz bertsozale taldearen azkeneko ur-

teotako lanaren emaitza. Bertsozaletasunaren susta-

penean, hedapenean eta ikerketan jarduten dute tal-

deko kideek, baina, transmisioaren alorra da bereziki

zaindu dutena. Gehien hazi den lan esparrua izan da

eta gaur egun dozena bat bertso eskola daude mar-

txan Tolosaldean. 

Kopuruan ez ezik, jarraikortasunean ere irabazi du-

tela uste du Mikel Artola (Alegia, 1989), Harituzeko

koren babesa ezinbestekoak dira. Lan kolektibo ba-

ten emaitza da», aipatu du Artolak. 

Gaur egun, Haritz Mujikak (Asteasu, 1995) darama

Harituzen koordinazioa eta bere ardura dira eskual-

deko bertso eskolak. Gehienetan bera aritzen da ira-

kasle. Dozena bat bertso eskola dira guztira eta 60

ikasle inguru dabiltza. Alegian eta Altzon helduen

taldeak daude osatuta eta gainerakoak gaztetxoe-

nak dira. Gu ere bertsotan proiektuari esker hezkun-

tza arautuan izaten dute ikasleek lehen harremana

bertsoarekin eta eskolaz kanpoko jarduera gisa, ber-

tsogintza lantzera animatzeko motibazio saioak an-

tolatzen ditu Harituzek eskoletan. LHko 5. eta 6. mai-

letako ikasgeletara joaten dira bi bertsolari, gazteak

motibatu eta bertso eskoletan izena eman dezaten.

«Lehen Hezkuntzako garai horretan gazte askok

ematen dute izena eta 10-12 urteko neska-mutilen

taldeak handiak izaten dira. DBHra pasatzearekin ba-

tera, ordea, eskualdeko gazte asko ikastetxez alda-

tzen dira, beste interes batzuk sortzen zaizkie, eta

bertso eskola uzteko joera izaten dute. Geroz eta za-

harragoak izan, taldeak kopuruz txikitu egiten zaizki-

gu, eta justu, 14-15 urtera iritsi eta eskolartekorako

pausoa eman behar duten garaian, jarraitu nahi dute-

nek herrian bertan ez dute talderik izaten», dio Muji-

kak. 

Beraz, bertso eskolak bideragarriak eta emanko-

rrak izan daitezen, adin bertsuko ikasleak elkartzera

jo dute azken urteetan Harituzen. «Adin horretan, eta

nahasketa horren bitartez ikusten ditut gazteak gus-

tuen. Lehen guk Harituzen bizi izandako prozesu hori

bizitzen ari direla ikusten dut. Guk ere, premiak bul-

tzatuta elkartzera jo genuen gure

belaunaldian eta elkarketa horren

ondorioz bizi izan ditugu gauzarik

politenak, bai txapelketetan, bai

plazan eta baita talde barruan ere». 

Villabonan biltzen da talde horie-

tako bat, eta Amasako, Asteasuko,

Irurako, Ibarrako eta Leitzako ikas-

leak biltzen dira bertan. Gaztetxoa-

goen beste talde bat ere biltzen da Gipuzkoako Ber-

tsozale Elkartearen egoitzan astean behin eta bertan

Tolosa bertako, Lizartzako eta Anoetako bertso es-

koletako gazteak elkartzen dira. «Harreman handia

dute elkarrekin. Lagun talde bat da bertsoaren buel-

tan sortua eta hasiak dira eragiletzan. Dagoeneko

ekimenen antolakuntzan dabilen jendea haiekin jar-

tzen da zuzenean harremanetan saioren bat antolatu

nahi badute. Bertsolari eta eragile dira aldi berean,

eta polita litzateke etorkizunean haiek gure lekukoa

hartzea Harituzen», aipatu du egungo koordinatzai-

leak. 

Eskolartekoaren prestaketa

Bertso eskolan aritu eta Eskolartekora joan daitezke-

en gazteetatik gutxi gorabehera erdiak ematen du

izena. Mujikaren esanetan, faktore askok dute zeriku-

sia horretan: «Batzuk lehiarako prest egoten dira eta

berez datorkiela esango nuke. Hamar urterekin da-

goeneko hasten zaizkit batzuk galdezka ea non kan-

tatuko duten eta ea noiz izango ote duten aukera

lehian parte hartzeko. Beste batzuk, berriz, hemezor-

tzi urte beteta ere, ez dute lehia aipatzerik nahi iza-

ten. Dena den, testuinguruak ere pizten die kantura-

ko gogoa. Herrian aurretik inork parte hartu izan

badu, izena emateko joera handiagoa izaten dute

atzetik datozenek». 

Aurten eskualdetik lau mutil eta hiru neska animatu

dira txapelketan parte hartzera. Plazarako orduan

eta lehian izena ematerako orduan generoak hain-

besteko pisurik ez duela uste du Mujikak: «Bertso es-

koletako izen-ematean badago desoreka txiki bat,

mutil gehiago apuntatzen dira nes-

kak baino. Behin bertso eskolatan

dabiltzala, ordea, Eskolartekoan

izena ematerako orduan kopuruak

orekatu egiten dira. Esango nuke

neskak gehiago animatzen direla

mutilak baino».  

Artolaren ustetan, Eskolartekoak

trebatzeko aukera ematen die gaz-

«Uste dut egoera
honetara iritsi
bagara, apustua
egin dugulako
izan dela»
MIKEL ARTOLA

tartzen ditugu. Hemen

Tolosaldean ditugun

dozena bat taldetan

gure hipotesiak egia

diren edo ez proba-

tzeko aukera izan

dugu eta ikusi dugu ikasketa prozesua aldatu ahala,

emaitzak ere aldatzen direla». Ikerketa prozesu ho-

rren barruan dago, esate baterako, Aiztondoren zir-

totsa. Aiztondoko zirto tradizioa eta aplikazio didak-

tikoa proposamena, Harituzek Pello Mari Otaño beka

baliatuz iaz garatu zuena. 

Kezka bat ere badute Harituzen eta Artolak azaldu

du ahoz gora: «Ez dakigu zenbateraino ez ote garen

ari ibilbide bakar bat eskaintzen. Eskolartekoan hasi,

ondoren sariketetan parte hartu, Gipuzkoako txapel-

ketara salto egin, Euskal Herrikora... Badirudi hori

dela bertsolari izateko derrigor jarraitu beharreko

ibilbidea. Bertsolaritzaren didaktikan azkeneko urte-

etan egin dugun lanketatik ere badator gogoeta. La-

gunartean kantatzea, plazan jardutea, bertso eskola

lau pareten artetik ateratzea bada gure kezketako

bat. Uste dugu, badagoela bertsotan egin daitekeen

beste ibilbide bat, eta horretarako aukerak eta bes-

telako plazak sortzeko modua aztertu beharko ge-

nuke».

Ideia horri jarraituz, bestelako plazak sustatu eta

bertsotan aritzeko beste zirkuitu batzuk asmatzeko

ahaleginean ekimen ugari jarri ditu martxan azkenal-

dian Harituzek. Gaztetxoenek To-

losaldeko Bertso Eskolen egunean

jendaurrean kantatzeko espazio

bat izan dezaten saio bat antola-

tzen dute urtero. Berriki, Plazara

ekimena jarri berri dute martxan.

Bertsolari gazteei plazetan maiz

aritzen diren bertsolari beteranoe-

kin batera kantatzeko aukera ema-

teei, esperientzia hori

bizitzeko aukera eta

eskolan gehiago saia-

tzeko motibazioa. Es-

kolartekora joaten di-

ren gazteak prestatze-

rako orduan, berme

guztiekin joan daite-

zen saiatzen direla dio

Mujikak. «Denborak, oinak zaintzea eta beste baliabi-

de batzuk erakusten dizkiegu, oholtzan edo jendau-

rrean ari diren momentuan zurian geratuko balira,

nolabait, bertso bat atera dezaten. Ez dezatela,

behintzat, txapelketarena esperientzia txar bat beza-

la bizi». Nahiz eta ondotik Artolak ohartarazten duen,

horretarako arriskua egon badagoela. «Gaur egun

gutxiago gertatzen da hori, Eskolarteko kanporake-

tak bertso afari formatuan egiten direlako eta giro

goxoagoa sortzen delako gazteen artean ere».

Prestaketa berezirik ez dute egiten gazteek txapel-

ketari begira. «Ez dugu gehiegi aldatzen bertso esko-

len dinamika txapelketara doazen ikasleak egonaga-

tik», nabarmendu du Mujikak.

Ikas-irakas prozesuan aldaketak 

2017tik Harituzen bertan eta Euskal Herriko Bertso-

zale elkartean bertsolaritzaren didaktikaren inguruko

ikerketa egiten ari dira hainbat lagun, tartean Artola

bera. «Ideia da ez izatea hainbeste paperari lotutako

ikas-irakaskuntza metodo bat lantzea, ahozkoagoa

bat baizik, bat-batera gehiago hurbiltzen dena. Plan-

teatzen ari garena ez da ezer berria, egin izan da han

edo hemen, baina orain sistematiza-

tu eta teorizatu egin nahi genuke».

Eta praktikara eraman. Bertso esko-

letan material hori erabiltzen hasia

da Mujika: «Orain egiten ditugun

gauzetako asko lehen intuizioz egi-

ten genituen. Bertsoaren irakaskun-

tzan faseak bereizi eta adin bakoi-

tzari dagozkion trebetasunekin uz-

«Ikusi dugu
ikasketa prozesua
aldatu ahala,
emaitzak ere
aldatzen direla»
HARITZ MUJIKA

Aurten martxan jarritako
‘Plazara’ ekimenaren 
barruan bi saio egin dituzte
Anoetan, eta Berastegin.
HARITUZ

hori baino urrunago

ez garela iritsiko. Gu-

retzako testuinguru

erosoa zen, gustura

aritu ginen eta horre-

kin konformatzen

gara». Elkarrekin ha-

rreman ona dute,

ondo moldatzen dira,

eta bertsolaritzari buruz gehiago ikasteko aukera

ematen die bertso eskolak, beraz, aurrera begira ja-

rraitzeko asmoa dutela azaldu du Olanok.

«Luxuzko taldea da Altzokoa, gazteak eta bertso-

zaleak dira eta beti daude laguntzeko prest», dio Ar-

tolak. Hain zuzen, bertso eskolako bi kidek urtarrile-

tik Harituzeko zuzendaritza batzordean parte har-

tzen dute, tartean Olanok. «Dinamika ezagutzen ari

gara, Harituz barrutik nolakoa den ezagutzen eta

gustura gaude»

Eskolartekora bidea zabaltzen 

Bertsotan aritzeko moduak ugaritzeko ahaleginean

ari da Harituz bertsozale taldea, baina orain arte ohi-

koa izan den ibilbidea baztertu gabe. «Eskolartekoa-

rekin abiatzen den bide hori zilegi da, baina ez derri-

gorra. Gerora plazetan ibili izan garen bertsolarieta-

ko asko, esate baterako, sekula Eskolartekoan atera

gabeak gara, ez Adur Gorostidi, ez Txomin Azpiroz,

ez Iñigo Gorostarzu Etxorde, ezta ni neroni ere», ai-

tortu du Artolak. Eta gaineratu du, aldi berean, bere

burua probatu eta gogoa duenarentzat, Eskolarte-

koa leku «ederra» dela bertsotarako.

Horretan saiatuko dira eskualde-

ko zazpi bertsolari  gazte. Gogoa

badute bertso munduan bidea egi-

teko eta ez zaie zidorra egingo, bi-

dea erakutsiko dien babes talde za-

bala dutelako Harituzen. Bide hau

itsu suertatuta ere, beste norabide

asko markatuko dizkiete taldean,

bertsotan segi dezaten. 

ten zaie eta dagoeneko

bi saio egin dituzte

Anoetan eta Beraste-

gin. Gazte hauek, ha-

siak dira ostegunetan

Harituzen bertso esko-

la ibiltarira joaten eta

inguruko herrietako

saioetarako ere hots

egiten diete. Ekimen berritzaile bat ere iragarri dute

ekainaren 10erako. Altzon elkartzekoak dira bertso

eskola guztietako ikasleak. Elkartu eta tabernara joa-

go dira kantatzera, «erdi bertso eskola, erdi plaza»

izango dela dio Artolak. «Bertso eskolara joaten di-

ren denek ez dute zertan plazara atera behar, baina

jendaurrean aritzeko aukerak ugaritzen badira, pla-

zak ulertzeko modua aldatzen badugu, agian anima-

tu daiteke jende gehiago. Denek ez dute plazarako

grina berdina izaten, baina atera nahi duenak pausoa

eman dezan taldea behar du inguruan, besteen an-

paroa».

Altzon osatu den helduen bertso eskolan parte

hartzen du Naroa Olanok (Altzo, 1999), esate batera-

ko. Aurtengoa hirugarren ikasturtea dute. 20 eta 25

urte arteko zortzi gazte aritzen dira eta Mujika bera

izaten dute irakasle. Olanok azaldu du zein asmore-

kin hartzen duten parte bertso eskolan: «Gure aspira-

zioa ez da bertso munduan aurrera egitea, bertsoa

osorik botatzearekin konformatzen gara, eta hori lor-

tzen dugun egunean gustura itzultzen gara etxera.

Nik, esate baterako, bertso bat botatzerakoan eroso

sentitzea bilatzen dut. Horrelako gauza txikiak dira

guretzako garrantzitsuak». Jendau-

rrean ere lehenengo aproba egin

dute Altzoko bertso eskolakoek:

Santa Ageda bezperan, herriko

abesbatzarekin atera ziren lau kide,

bertso eskoletan aritzen diren beste

bi gazterekin batera. «Lehenengo

aldia izan genuen, eta ez dakit azke-

na izango ote den, baina argi dago

«Nik, esate
baterako, bertso
bat botatzerakoan
eroso sentitzea
bilatzen dut»
NAROA OLANO

JON MENDILUZE
IRURA, 2005

Bertsoa betidanik izan du etxean. Aita bertsolaria du.

«Parte batean horregatik eta bestela ere afizioa nue-

lako eman nuen izena bertso eskolan hamaika urtere-

kin». Aurrena Tolosan aritu zen eta Villabonako talde-

ra pasa zen iaz. Talde «berezia» dela azpimarratu du:

«Oso giro ona dugu, elkarri adarra jotzen ibiltzen

gara denbora guztian eta horrek egoteko eta bertso-

tarako ere asko laguntzen du». 

Hirugarren parte hartzea izango du aurtengoa Es-

kolartekoan. Aurreko ostiraleko Oñatiko kanporaketa

irabazi zuen eta Lasturren egingo den finalean kanta-

tzeko aukera izango du. «Duela bi urte lehen aldiz

parte hartu nuenean oso-oso urduri joan nintzen.

Hankak dardarka nituela». Iaz urduri joanagatik ere,

finalean kantatzeko aukera izan zuen eta aurten erre-

pikatuko du.

Bertsotan umoretik jotzen saiatzen dela dio eta

gaiak aztertu eta bide ezberdinak ikusten. «Zeinek

duen mami gehien, zein komeni zaidan gehiena, horri

begiratzen diot». Denbora du arerio handiena; berak

nahi baino tarte handiagoa hartzen omen du bertsoa

pentsatzeko eta alde hori hobetu nahi luke.

Aitarekin batera, Aitor Sarriegi eredu duela dio

Mendiluzek: «Gaiei buelta bat eman eta umore puntu

bat emateko abilidadea du. Miresten dut». 

LIZARTZAN AZKENA

G ipuzkoako Eskolarteko Txapelketak XLII.

edizioa izango du aurtengoa eta guztira

hamazazpi gaztek hartuko dute parte

bat-bateko atalean, horietatik zazpi Harituzeko ki-

deak dira. Hiru kanporaketa eta finala ospatuko

dira. Lehen saioa Oñatin egin zuten aurreko ostira-

lean eta Jon Mendiluzek irabazi zuen. Zuzenean

sailkatu da finalera. Aratz Arzelusek, berriz, zain

egon beharko du hurrengo kanporaketan zer ger-

tatzen den. Kanporaketa bakoitzeko irabazlea eta

puntuazioz beste hiru sailkatuko dira apirilaren

29an Lasturren jokatuko den finalera.

Apirilaren 1ean Azpeitian eta apirilaren 8an Li-

zartzan izango dira hurrengo kanporaketak eta

kanporaketa guztiak bertso afari formatuan izan-

go dira. Lizartzako saioaren antolakuntzaren ar-

dura Harituzek hartuko du bere gain, herriko ber-

tsozaleekin batera. Saiorako txartelak 

Bertsosarrerak.eus atarian erosi beharko dira ha-

mabi euroren truke.

KANPORAKETAK
APIRILAK 1, OSTIRALA 

· Azpeitia. Zelai Luze elkartean arituko dira: 
Ane Zubia, Naia Arrizabalaga, Beñat Mateos, 

Xabier Albizu, Aratz Lasa eta Harri Agirresarobe.

APIRILAK 8, OSTIRALA 
· Lizartza. Txirrita elkartean arituko dira: 

Amets Aizpurua, June Aiestaran, Danel Etxeberria, 
Malen Gartzia, Izar Zelarain eta Sustrai Goenaga.

ARATZ ARZELUS
AMASA, 2006

Esperientzia bat bizitzeko eta jende berria ezagutze-

ko eman du izena Eskolarteko txapelketan. Aurreko

ostiralean Oñatiko kanporaketan jardun zuen, «oso

gustura». Aurreko urtearekin alderatuta erosoago

jardun zuela dio eta pozik dago bertso eskolako kide

Jon Mendiluzek irabazi zuelako saioa. «Giro oso poli-

ta egon zen eta ondo pasatu nuen». 

Amak etxean jartzen zizkion bertsoekin lotutakoa

da bertsolaritzarekin duen lehen oroitzapena. «Asko

gustatzen zaizkit bertsoak eta giro polita dugu talde-

an, oso ondo pasatzen dut». 

Bakarkako ariketa gustatzen zaio gehien. «Zure ka-

buz egiten duzun ariketa bat da eta nahikoa bertso

pertsonalak ateratzen direla iruditzen zait». Gaur

egun gehien entzuten dituen bertsolariak Alaia Mar-

tin eta Nerea Ibarzabal dira. Ibarzabal irakasle izan

zuen hezkuntza arautuan eta asko gustatzen zaio.

«Oso ona da eta nire erreferenteetako bat». 

Oraindik ez du plaza askotan kantatzeko aukerarik

izan, baina gustatuko litzaioke aukera izatea. «Jen-

daurrean urduri jartzen naiz, baina esperientzia poli-

ta da eta asko ikasten da». Ez daki noraino iritsiko

den bertso munduan: «Ni joango naiz nire bidea egi-

ten eta ikusiko dut. Ez daukat helbururik jarrita. Gus-

tura egon eta ondo pasatzea, hori da nire helburua».  

ANE ZUBIA
IBARRA, 2004

Hirugarren parte hartzea eta azkena du Eskolarteko

Bertsolari Txapelketan. Lehenengo aldian finalean

kantatzeko aukera izan zuen eta asko disfrutatu zue-

la dio. 

Bertsozaleak ditu etxean, osaba gai jartzailea izan

zuen. Eskolaz kanpoko jarduera asko izaten dituzte

gazteek, baina bertso eskolara joateko beti pronto

agertzen da Zubia. «Deskonektatzea lortzen dugu,

ongi pasatzea, konfiantza dugu elkarrengan, eta tal-

de polita osatu dugu. Astelehenetako hitzordu ho-

rrek aste osorako indarra ematen digu».

Ofiziotan, zortziko handian eroso aritzen da ibarta-

rra: «Gai serioagoetan, nire ikuspuntua emateko ari-

keta horietan gustura jarduten dut». Horregatik Ha-

banera doinua du maiteen. 

Emakume gazteak indarra hartzen ari direla ikusita

gertutik jarraitzen du haien ibilbidea eta Nerea Ibar-

zabal aipatu du Zubiak. Txapelketa Nagusiko kanpo-

raketan hilekoaren inguruan Bizkaiko egungo txapel-

dunak kantatutako bertsoaldia du bereziki gogoan. 

Herriko festetan edo inguruko herrietako plazaren

batean kantatzea gustatuko litzaioke, nahiz eta ez

dion bere buruari helburu handirik jartzen. «Hemen-

dik urte askotara afizio bezala bertso munduan ja-

rraitzea gustatuko litzaidake». 

DANEL ETXEBERRIA
TOLOSA, 2007

Ez zaio iruditzen afizioa etxetik datorkionik. «Egia da

Euskal Herriko Bertsolari Txapelketa Nagusiko finala

ikusi izan dela etxean, eta gustatzen zitzaidan hori

ikustea. Fernando Amezketarraren marrazki bizidu-

nak ere asko gustatzen zitzaizkidan». Oso gustura

aritzen da eta segitzeko asmoa du bertso eskolan.

Bat-batean egitea gustatzen zaio, gaia jarri eta

bertsotan aritzea. Horregatik eman du izena Eskolar-

teko txapelketan: «Hor parte hartzea zer den jakiteko

eta ahal dela disfrutatzeko». Iaz ikastetxean antola-

tutako jaialdi batean aritu zen jendaurrean. «Baina

oso ekitaldi txikia izan zen eta ez oso bat-batekoa». 

Eguneroko dinamikarekin jarraitu dute bertso es-

kolan eta lehenengo aldia duenez Eskolarteko txa-

pelketan presiorik gabe doala dio. «Beldur handirik

ez daukat». Lizartza toki aproposa iruditzen zaio

kanturako, etxetik gertu dagoelako. Han arituko da

apirilaren 8ko kanporaketan.  

Bakarkako ariketak ditu gustukoen, hausnartzeko

aukera ematen diotelako. «Niri gustatzen zaizkit gai

zabaleko ariketak». Lagundurikan danoi doinuan ari-

tzen da erosoen. 

«Momentuz gustura nabil eta gustura nabilen bi-

tartean ez dut utziko. Iristen naizen tokira iristen nai-

zela, ikusiko dugu zer gertatzen den». 

BEÑAT MATEOS
ASTEASU, 2005 

Gurasoek gomendatu zioten bertso eskola proba-

tzea eta kasu egin zien. Gaur egun, Villabonako ber-

tso eskolan dabil. 

Hirugarren aldia du Eskolartekoan, Oñatin eta Az-

peitian kantatu du aurreko bi urteetan, eta aurten

ere, Azpeitiko kanporaketan kantatzea egokitu zaio.

«Esperientzia ona iruditzen zait, nire adineko bertso-

lariak ezagutzeko bidea eman didalako». Bertsolari

gazteek jendaurrean kantatzeko aukera gehiegirik ez

dutela izaten uste du eta horregatik dela aukera «po-

lita» Eskolarteko txapelketa. Antzeko prestakuntza

darama aurtengorako, nahiz eta adinean aurrera egin

ahala seguruago sentitzen den bertsotan.

Bertso mundua bizimoduaren parte bihurtu zaiola

dio Mateosek. «Astean orduak eskaintzen dizkiot eta

lagunak ere egin ditut bertso eskolan, bizitzan uste

baino gehiago eragin dit». 

Ofizioak gustatzen zaizkio gehien eta Andoni

Egaña bertsolariaren jarraitzailea da, gustuko du

bere umoreagatik. «Niri denek esaten didate umorea

dela nire indargunea, eta konforme nago, txisteak eta

hitz jokoak egiteko erraztasuna daukat». 

Eskolartekoa baliagarria egingo zaiola uste du.

Gustatuko litzaioke, inoiz, Gipuzkoako txapelketan

kantatzea , «eta erronda batzuk pasatzea». 

MALEN GARTZIA
TOLOSA, 2007

Irakasleak bultzatuta eman du izena Eskolarteko txa-

pelketan. Bertso eskolan kide duen Danelekin batera

eman du izena eta biei egokituko zaie Lizartzako

kanporaketan kantatzea. «Elkarrekin lasaiago arituko

garela uste dut».

Bi urte daramatza bertso eskolan. Manex Agirre

bertsolaria osaba du eta Arabako Bertsolari Txapel-

ketako finalean kantuan ikusi zuenean piztu zitzaion

bertsotarako harra. Bixente Gorostidi izan du irakasle

ikastetxean eta gustura aritzen zenez, eman zuen

izena gero bertso eskolan. «Eroso aritzen gara eta la-

gunartean gustura nago». Osaba bera du eredu, bai-

na beste bertsolari batzuen lana ere jarraitzen du.

Nerea Ibarzabal eta Andoni Egaña aipatu ditu.

Urtero TOLOSALDEKO ATARIA-k antolatzen duen ber-

tso jaialdian botatako bertsoak oso gustura entzuten

ditu eta inoiz bertsotan jardun behar badu Tolosan

bertan edo inguruko plazaren batean aritzea gusta-

tuko litzaioke.

Eskolartekoan egin beharreko ariketak prestatzen

aritu dira azkeneko hilabeteotan. Tartean puntu eran-

tzunak lantzen jardun dute eta ariketa hori du gustu-

koen Gartziak. Hamalau urte ditu eta oraindik ere

beste hiru alditan parte hartzeko aukera izango du

Gipuzkoako Eskolarteko Txapelketan.

IZAR ZELARAIN
AMASA-VILLABONA, 2006

Unai Mendizabal eta Oihana Iguaran izan zituzten bi-

sitan ikastetxean bertsoari buruz hitz egiteko. «Ha-

sieran ez nuen arretaz aditu, baina etxean komentatu

nuen proposamena egin zigutela eta probatzea era-

baki nuen. Lagun batzuk apuntatu ginen, eta orain

kuadrillatik bik bakarrik jarraitzen dugu». 

Ustekabean hasi eta konturatu da bertsolaritza

asko gustatzen zaiola: «Geroz eta gusturago nago».

Talde polita egin dute Villabonako bertso eskolan.

«Bertsoa da modu bat sentitzen dudana adierazteko.

Nahiz eta askotan bertso txarrak atera eta pixka bat

frustratu, bertso on bat ateratzen zaizunean satisfa-

zio handia sentitzen duzu». Gai serioetan eroso ari-

tzen da. «Nire iritzia ematea gustatzen zait, mezu in-

dartsuak transmititzea». 

Eskolartekoan parte hartzen duela dio, bere burua-

ri presio apur bat jartzeko modua delako. «Ez gaude

jendaurrean aritzera ohituta eta urduri egon arren,

bukatzerakoan sentitzen duzuna oso polita da. Nik

iaz oso ondo pasa nuen txapelketan». 

Sagardotegi edo bertso afari giroan kantatzea

gustatuko litzaioke etorkizunean, nahiz eta ez dakien

noraino iritsiko den bertsotan. «Bertsotan ez bada,

uste dut presente izango dudala bertsolaritza, bertso

saioak antolatzen edo beste edozein modutara».   

ASTEKO GAIA

JOSEBA OTAEGI SAIZAR
ESKOLARTEKOAN TALDEKA TXAPELDUN 1997AN ETA BAKARKA TXAPELDUNORDE 2000N

Eskola 
ona da
Eskolartekoa

Amaia Agirre gure bertso eskolako irakasleak

animatuta parte hartu genuen eskolarteko

bertso txapelketan lehen aldiz.

Pedro Mari Otañon LH6ko gelan geundela, bertso

idatzien eskolarteko txapelketan emaitza onak lortu

genituen gelakide batzuk, horrek eta garai hartan tu-

tore genuen Agustinek bultzatuta,

sortu zen Zizurkilgo bertso eskola.

Gogoratzen dut gogotik saiatzen

ginela entrenamenduetan, baina ba-

tez ere txapelketako egunak gogora-

tzen ditut. Goizean goiz, eskolan ja-

sotzen gintuen Amaiak eta eguna

pasatzen genuen agurra entseatzen

eta txapelketako lanen bat egiten.

Taldekakoak babes handia ematen

diola iruditzen zait bertsolari hasibe-

rriari. Agurra taldean egiteak berriz,

festa giroa eransten dio.

Hamalau urtetik aurrera, bakarkakora pasatzean

saltotxoa igartzen dela esango nuke. Serioagoa

bihurtzen da txapelketa eta tentsio gehiagoko egu-

nak izaten dira. Gerora, bertsolari erreferente izan di-

renak ezagutu eta beraiekin kantatu izanak ilusio be-

rezia egiten dit. 

Bertsolari ibilbidea hasteko oso

plaza egokia iruditzen zait eskolar-

tekoa. Harremanak egiteko zein jen-

daurrean kantatzen eta egoten ikas-

teko oso baliagarria da. Era batera

edo bestera plazetan ibiltzea egoki-

tu zait urte guzti hauetan eta garbi

daukat, oso eskola ona izan zela es-

kolartekoa. 

Asko pozten nau gure eskualdetik

hainbeste gaztek parte hartuko du-

tela ikusteak, seguru esperientzia

zoragarria biziko duzuela. Zorte on! 1995eko Bertso papereko sariarekin

18

Gazta arepa AINTZANE 
ARTOLA

K olonbian eta Venezuelan oso ezaguna den jakia da arepa delakoa. Lehenik eta behin, arto irin zu-

riaz hitz egingo dugu. Ez dugu erabiliko normalean hemen erabiltzen dugun arto irina; erabiliko

duguna arto zuria da. Hau, erdi egosita erosten da. Inguruan salgai dagoen markarik ezagunena

Pan da. Kiloka saltzen dute; salgai egoten da horia eta zuria. Kasu honetan, guk, gaurkoan, zuria

erabiliko dugu.

Gurina pomada eran lortu beharko

dugu. Biguna egon beharko du, koipe

iturri bezala erabiliko dugulako. Horreta-

rako, onena tarte batean hozkailutik

kanpo uztea da. Behin bigun dagoela,

orea egiteko perfektu geldituko zaigu.

Hurrengo pausoan gurina, irina eta ga-

tzarekin nahastuko dugu. Ondo nahas-

tuta dugunean gazta ere gehituko dio-

gu. Horretarako, gazta birrinduta izango

dugu. Osagai guztiak nahastuta solidoa

den orea prest izango dugu. Ore honi pixkanaka-pixkanaka ura gehitzen joango gara. Ura epela egon behar da.

Bueltak ematen hasiko gara, ez dugu beldurrik izan behar eskuak orean sartzeko. Hasieran errazagoa suertatu-

ko zaigu espatula bat erabiltzea baina ondoren eskuekin ederki moldatu gaitezke. Azken batean, orea plastilina

bigun bat bezala geratu behar zaigu. Hau da, eskuetan ez da oso itsaskorra gelditu behar.

Behin orea prest dugunean, forma ematen hasiko gara. Eskulanen tartea izango da honenbestez. Eskuak

bustiko ditugu, orea eskuetan ez itsasteko eta forma erraz emateko. Jarraian, gure orea bolatxoetan banatuko

dugu. Modu honetara ziurtatuko dugu tamaina antzeko arepak egingo ditugula. Honela, plantxan denak antze-

ko denboran egingo dira. Ondoren, zanpatuko ditugu hanburger itxura eman arte. Ez ditugu oso lodiak egingo

(2 zm), etxeko plantxak ez baitira oso potenteak. Horrela lortuko dugu barrutik ere ondo eginda egotea. Disko

baten itxura emango diegu, izkinetan borobil formarekin.

Azkenik, plantxa bero-bero batean, olio tantatxo bat bota, ez itsas-

teko eta buelta eta buelta pasako ditugu; bi aldetik ondo eginez. Ho-

bea da 3-4 buelta ematea bertan lehortzen uztea baino. Gerta daite-

ke bestela, alde bat erretzea eta erdikoa ez egitea. Horrela kanpotik

kurruskari eta barrutik bigun geratuko zaizkigu.

Bere horretan jateko prest egongo lirateke baina gazta-zale amo-

rratuak garenez, erditik irekiko ditugu eta gazta xerra bat sartuko

dugu eta plantxan berriro berotu txiki bat eman eta barruko gazta ur-

tuko da. Mundiala benetan!

OSAGAIAK

- 250 gr arto irin zuria.
- 200 gr gurina.
- 80 gr gazta (urtzen dena,
adib, mozzarela edo emmental).
- 380 ml ur epel.
- Gatza.
- Gazta xerrak.

J oan dira lehenengo

hartatik, 1980tik, 21

edizio 22.aren ata-

rian gauden hone-

tan. Eusko Ikaskuntza eta Eus-

kaltzaindiaren sorreren lekuko

izan zen Oñatiko Unibertsitate

zaharretik abiatu zen Alfabe-

tatze Euskalduntze Koordina-

kundeak (AEK-k, alegia) anto-

latu zuen lehendabiziko Korrika hura. Jose Maria Sa-

trustegi euskaltzainak eman zion hasiera gaueko

hamarretan, Bidania gainean kateak behar izan zituz-

ten lasterketa jarraitzen zuten autoek. Nafarroako

zenbait eskualdeetan, Zuberoatik pasatu zenean be-

zalaxe, arazoak egon ziren Remigio Mendiburu eskul-

toreak diseinaturiko lekukoa eramateko. Korrikala-

riak falta. Urte horretan bertan sortu zen Iparraldeko

AEK-k kostaldean baino ez zituelako euskaltegiak,

eta Nafarroak handitik zuen ederretik duena...

Lortu zen orduan eta lortuko dugu 22. honetan

ere. Korrika arrakastaz burutuko dugu. Tolosaldeko

AEK-n, Korrikaren laguntzari esker, euskara ikasten

ari diren herritarrei ikasprozesu duin bat bermatu

nahi diegu, bai Anoetan, bai Iruran, bai Lizartzan,

bai Orendainen eta baita Zizurkilen ere. Izan ere,

urrats garrantzitsua eman dute ikasturte honetan,

baina nork daki jarraikortasunik izango duen dato-

rrenean. 

Presa dugu. Presa du euskarak. Horregatik behar

dugu oraindik Korrika. Izan ere, orain egiten ez badu-

te, litekeena da gehiago ahaleginik ez egitea euskal-

tegira etorri arte Korrika zergatik antolatzen dugun

jakin ere ez zekiten gure ikasle-herritar askok eta as-

kok.

Badira seme-alaben hazkuntzaren erritmoan ikasi

nahi dutelako presa dutenak. Beste batzuk lana topa-

tuko dute agian, eta ez dute tarterik izango berriz ere

astean 7-8 orduz eginahalari heltzeko. Gaueko erre-

leboaren ondotik zuzenean lorik egin gabe datoze-

nei, begiak ixten hasten zaizkienerako eskaini behar

izaten diegu esna eusteko txinpartadun pilula. Eta,

nola ez, era berean, jakina, komeni presa sartzea ikas-

teko presarik ez duen ikasleriari ere, ikasprozesuan lo

har ez dezan. Eta izatez, ez dira gutxi azken multzo

horretakoak ere.

Horretaz gain, zaila da euskaraz ikasi nahi duen he-

rritarrarentzat aukerak sortzea. Buruhauste handiak

izaten ditugu maila eta ordutegi berean taldea osa-

tzeko behin erabaki eta urratsa ematera ausartzen

den herritarrarentzat irailero matrikulazio kanpaina-

ren ondotik. Bestalde, ez da samurra matrikula or-

daintzea ikasi nahi duten guztientzat ikasturtea has-

terako. Izan ere, ez da doakoa euskara ikastea euska-

raren lurraldean oraindik ere.

Egunerokoan kezkatzen gaituzten erronka txiki ba-

tzuk itzaletik azaleratuta, 22. Korrikak ere presa due-

lako arindu behar du pausoa. Arin-aringa, lasterka,

antxintxike, arineketan, saltaka, karran, galapan ekin

dio bihotz eiteko lurraldearen mugak eta barne zai-

nak ibiltzeari. Tolosaldean eta euskararen lurralde

osoan dugu presa. 

MAIDER 
BARANDIARAN

NITIK GURA

Presa daukagu 

«Egunerokoan kezkatzen gaituzten erronka txiki batzuk 
itzaletik azaleratuta, 22. Korrikak ere presa duelako 

arindu behar da pausoa. [...] 
Tolosaldean eta euskararen lurralde osoan dugu presa»

AGENDA
Feminismo dekoloniak
antiarrazista, kultur etxean.

IKAZTEGIETA
IKASTAROA
18:30. Oinarrizko lehen laguntza
II. Saio praktikoa Maider Gonzalez
(Gurutze Gorria) herritarraren
eskutik, erabilera anitzeko
lokalean.

LARRAUL
MAHAI INGURUA
19:30. Zer gertatzen ari da
Ukrainan? Ander Otaño eta
Goretti Amonarriz, Antton
Amonarriz eraikinean.

OREXA
JARDUNALDIA
Basoa Fundazioak antolatutako
jardunaldia, Basoak, klima
aldaketa eta berauen kudeaketa
gaia aztertuz, udal aretoan. 
09:45-10:00. Irekiera. 
10:00-11:45. Proiekzioa. Eskerrik
asko euriarengatik. Julia Dahr
zuzendariaren film luze
dokumentala. 
11:45-12:15. Atsedenaldia. 
12:15-13:45. Solasaldia. 
Ricardo Ruiz - Peinado Gertrudix.
(INIA-CIFOR) Basoa ikertzeko
zentroko ikertzailea; Maria Jose
Sanz Sanchez (BC3 Research)
Basque Centre for Climate
Change-eko zuzendari zientifikoa
eta Jordi Gene Sera (CTFC)
Centre de Ciencia i Tecnologia
Forestak de Catalunyako
ikertzailea.
OSTIRAL KULTURALAK
22:00. Amaterra taldearen
kontzertua, Orexako Ostatuko
Ostiral kulturalak ekimenaren
barruan.

TOLOSA
IPUIN KONTAKETA

18:00. Miriam Mendoza ipuin
kontalariak hiru urtetik gorako
haurrei ipuin kontaketa saioa
eskainiko die. Gurasoen parte
hartzea gomendatzen da.
Saioaren bukaeran, umeei
kontatutako ipuinen liburu gida
banatuko zaie parte hartzaileei.
Haur liburutegiko ekintza gelan
(3. solairua).
LIBURU AURKEZPENA
19:00. Txokolate. Rafa
Gorrotxategi liburuaren
aurkezpena, udaletxeko pleno
aretoan.
ANTZERKIA
20:30. Lehendakari gaia
antzezlana, Txalo produkzioaren
eskutik, Leidorren.
KONTZERTUA
22:00. Assata eta Ekiñeren
kontzertua. Sarrerak 8 euroko
kostua du, Bonberenean.
URTEURREN FESTA

OSTIRALA
MARTXOAK 25

ALBIZTUR
AHOZ AHO
14:30. Ifigeneia Kakridoni
(Grezia). Umeentzat, gaztelaniaz.
Herri eskolan.

ALEGIA 
GAZTE EGUNA
14:30. Bazkaria, Gaztetxean. 
23:00. Kontzertuak. Odolaren
mintzoa eta Skasti.

AMASA-VILLABONA
ANTZERKIA
19:30. Bidaide. Metrokoadroka
sormen laborategia. Helduei
zuzendurik. Sarrera: 6 euro. 
Gurea antzokian.

ANOETA
IKASTAROA
17:30-19:00. Ahalduntze
ikastaroak emakumeentzat.
Mindfulness. Bost euro. 
Izen-ematea: 
kultura@anoeta.eus. 
Gela balioanitzean.

BALIARRAIN
KULTURA DA BIZIPOZA
16:00-18:00. Kilometroak arropa
denda eta herritarren irribarrak
argazki ateratzea.

BERROBI
BERROBI KANTARI
16:00. Berrobi Kantari, 
eskolako patioan.

IBARRA
HITZALDIA
18:00. Emakumeen Nazioarteko
Eguna (M8) eta Arrazismoaren
Aurkako Nazioarteko Eguna (M21)
lotuz Jeanne-Roldande Dacougna
Minkettek hitzaldia eskainiko du.

19:00. Uzturre tabernaren
urteurrena. Pintxoak doan,
eskaintzak edarietan eta DJ
zuzenean. Alliri pasealekua, 1.

TOLOSALDEA
ELKARRETARATZEA
Hileko azken ostirala izanik, herriz
herri eta plazaz plaza presoen
eskubideen aldeko
elkarretaratzeak egingo dituzte.

LARUNBATA
MARTXOAK 26

ALKIZA
OMENALDIA
Ikazkinei omenaldia. Memoria
itzali ez dadin. 
10:00. Ikazkinen lana ezagutzeko
ibilbide gidatua, plazatik. Izena
emateko: kultura@alkiza.eus edo
688 604 466. 

10:00-13:00. Ikiliko txondorra
erakusketa, Zimenterioan. 
11:30. Garai bateko ikazkinekin
solasaldia, plazan. 
12:30. Omenaldia herriko
ikazkinei. 
13:00. Ardo, sagardo eta gazta
dastaketa komentatua Mikel
Garaizabal somelierrarekin,
plazan. Izena eman behar da. 
Gutxieneko taldea osatu behar da
eta aforoa mugatua da. 
Prezioa: 5 euro.

ALTZO
IKASTAROA
09:30-12:30. Euskal Herriko
historiaren errepasoa Gaizka
Arangurenekin. Batzarremuñon.

AMASA-VILLABONA
DANTZARI EGUNA
Oinkari dantza taldearen 
Dantzari Eguna 2022. 
11:30. Dantzarien kalejira herrian
zehar, Arroako plazatik abiatuta.
13:00. Dantza emanaldia,
Errebote plazan.

ANOETA
IKASTAROA
09:30-13:30. Ahalduntze
ikastaroak emakumeentzat.
Etxeko brikolajea. Bost euro. Izen-
ematea: kultura@anoeta.eus. Gela
balioanitzean.

ASTEASU
ELKARTASUN KROSA
11:30. VI. Elkartasun Krosa.
Asteasuko Udalak El Salvadorreko
Segundo Montes komunitatearen
aldeko lasterketa antolatu du.
Plazatik abiatuko dira.

BERROBI
MENDI IRTEERA
08:30. Ibin kirol klubaren
urteurrena. 5 urte. Hamaiketakoa
IKK-ren kontu. Berrobi-Olantze-
Elduain-Berrobi. Haur zein

ERAKUSKETAK

BALIO ERANTZIA. 
EDERTASUNARI BURUZKO 

GOGOETA 

Josu Maroto Peñagarikano eta
Ekaitz Goikoetxea

Asurabarrenaren lanak.
Tolosa, Aranburu jauregia.

JUANAN ZUBELDIA 

Juanan Zubeldia altzotarraren
akuarelak. Inguruko txokoen

gertuko begirada.
Tolosa, 3 taberna.

EMAKUMEAK ETA PANDEMIA 

Ia 60 artisten lanak bildu ditu
Enpoderarte emakume artisten
nazioarteko elkartekoak;
tartean eskualdeko artisten

lanak ikus daitezke.
Tolosa, Aranburu jauregia.

elkartasun kanpaina antolatu du;
larunbatean, materiala bilduko
dute San Frantzisko eliza atarian.
Aita Mari erreskate ontziari
eskainiko diote elkartasuna.
Laskotxaranga txarangak bat
egingo du ekimenarekin; herriko
kaleak girotzen ariko da, Alde
Zaharrean nahiz San Frantzisko
ibiltoki inguruan.
TOLOSA KANTARI
12:00. Tolosa Kantariren
kantubira, Tontokaletik.
IKUSKIZUNA
16:00. Irurako ikastolak
antolatuta, Go!azen 8.0
ikuskizuna, Leidorren.
TXIRRINDULARITZA LASTERKETA
16:00-19:00. Eskolarteko
txirrindularitza saria. Eskolarteko
alebin eta infantilak. Oriako
txirrindulari eskolak antolatuta,
Usbal industriagunean.
ANTZERKIA
18:30. Anita Maravillas antzerki
taldeak prestatutako Kotondarrak
lana, bost urtetik gorako
umeentzat, Topic-en.
KONTZERTUAK
19:00. Musika bandaren
udaberriko kontzertua, Enrike
Arostegi Eguzkitzak zuzenduta,
Zerkausian.
22:00. Numen taldearen
kontzertua. Sarrerak zortzi euroko
kostua du, Bonberenean.
23:00. Xabi Solano & Zigor Dz,
Fronton tabernan.

ZIZURKIL
SCAPE ROOM
Scape Room-a 14 urtetik
gorakoentzat, liburutegian.
ANTZERKIA
19:00. Gu primer! antzerkia.
Xentimorik gabe taldearen
eskutik. Inazio Tolosa, Ramon
Agirre eta Nerea Gorriti aktoreek
antzeztua, zuzeneko musikaz
lagundurik, Atxulondo kultur
etxean.

helduentzat. Meski eta Jai
bidelagun direla. Plazatik.

IRURA
IRTEERA
13:00. Iruñako Salting-era irteera
Gaztelekutik. LH6-DBH4 bitarteko
ikasleei zuzendurik. 5 euro.
Ikastolatik abiatuta.

TOLOSA
AHOZ AHOZ
09:30. Euskal Narratzaileen
Topaketa. Euskaldunen Odisea
hitzaldia. Juan Kruz Igerabide,
Juan Inazio Hartsuaga eta Pantxix
Bidart. Koordinatzailea Dorleta
Kortazar. Helduentzako, euskaraz.
Amarozko auzo-etxean.
12:00. Euskal Narratzaileen
Topaketa. Ifigeneia Kakridoni
(Grezia). Gaztelaniaz, helduentzat,
Amarozko auzo etxean.
13:00. 2022 Urrezko Kalabaza
Sariak. Amaia Agirre eta Oihana
Iguaran bertsolariekin. Euskaraz,
helduentzako.
16:30, 17:00 eta 17:30. Euskal
Narratzaileen Topaketa. Ataungo
Jentilbaratza elkartea. Txango
mitologikoa. Euskaraz, familia
guztiari zuzendurik.
18:30. Euskal Narratzaileen
Topaketa. Los Consentidos
(Valentzia). Musika emanaldia.
Gaztelaniaz, familia guztiari
zuzendurik, Amarozko plazan.
ELKARTASUN URRATSAK
10:00-12:00. Herrikide
ikastetxearen elkartasun kanpaina,
San Frantsizko etorbidearen
12aren inguruan. Tolosarrek
kanpainan laguntzeko aukera
izango dute. Dortsalak erosteko
aukera egongo da bi euroren
truke eta markatutako ibilbidean
nahi dituen kilometroak egin ahal
izango ditu.
ELKARTASUN UFADA
11:00-13:30. Laskorain Ikastolak
Familia bat, manta/lo-zaku bat

IGANDEA
MARTXOAK 27

ALTZO
KORRIKA. GIROTZE FESTA
12:00. Artea dantza taldea,
Loatzoko musikariak, 
taldekako jokoak... Elordi
elkarteak pintxoak salduko ditu,
biltzen duten dirua kilometroa
erosteko erabiliko da. 
Korrikako arropa salgai 
egongo da. Erronka: 
herritarren artean kilometro bat
erosteko dirua biltzea.

AMASA-VILLABONA
IBILALDIA
53. Aizkardiko ibilaldia. 
07:00. Ibilbide luzea. 
08:00. Ibilbide motza.
ANTZERKIA
19:30. Antzerkiaren Nazioarteko
Eguna. Cabezas de Cartel.
Perigallo Teatro. Sarreraren
prezioa 8 euro. Gurea antzokian.

ZIZURKIL
IBILALDIA
10:00. Sendabelar eta landare
jasangarriak ezagutzeko ibilaldia

ZINEMA

COMPETENCIA OFICIAL

Larunbata (19:00);
igandea (19:00).
Tolosa, Leidor.

UN PEQUEÑO MUNDO

Larunbata (19:30 eta 22:00);
astelehena (20:30).

Amasa-Villabona, Gurea.

MALNAZIDOS

Larunbata (21:30); 
astelehena (19:00).

Tolosa, Leidor.

SUPER... ¿QUIEN?

Igandea (17:00).
Tolosa, Leidor.

(denentzako egokia), 
Pedro Mari Otaño plazan. 
12:30. Ilargiaren araberako euskal
egutegiaren urteberri festa
(pintxoak, musika, egutegia).

ASTELEHENA
MARTXOAK 28

ALEGIA
BILERA
18:30. Alegiako jaiak antolatzeko
lehen bilera irekia. Ekarpenak
jasotzeko prest dira, bertan edo
kultura@alegia.eus helbidean.
Bilera kultur etxean izango da.

LIZARTZA
ODOL EMATEA
16:30-20:30. Gipuzkoako odol
emaileak elkarteak antolatuta.

TOLOSA
JABETZE ESKOLA
15:30-17:30. Emakumeen
erresilientzia-bideak eraikitzen.
Pepa Bojo Ballesterrek eskainia,
gaztelaniaz. Matrikula: 10 euro.
Kultur etxean.

TOLOSALDEA
IKASTAROA
09:30-13:30. Enpresa ekimen
berri bat sortu nahi duten
ekintzaileei zuzenduriko enpresa
kudeaketa ikastaroa antolatu du
Tolosaldea Garatzeneko
Ekintzailetza Sailak. Negozio 
plan bat burutzeko gaitasun
teknikoetan trebatzea da
ikastaroaren helburua. Eskualdeko
langabetuek lehentasuna izango
dute. Lehiberri Zentroan.

ZIZURKIL
UDABERRI MUSIKALA
18:00. Loatzo musika taldearen
Udaberri Musikala. 8 herri, 16
emanaldi, 11 bizipen. Perkusioa,
Zizurkil Beheko aterpean.

Irati Saizar Artola Amasa-Villabona

Udalbiltzak sortutako Geuretik Sortuak proiektuaren

bidez ondu du Bidaide antzezlana Metrokoadroka

sormen laborategiak. Iraia Eliasekin batera, Idoia Be-

ratarbidek (Oiartzun, 1977) zuzentzen du lana, eta

Atarrabian eta Uharten egindako egonaldietatik sor-

tu dute. 

Gaur, Villabonako Gurea antzokian izango dira,

19:30etik aurrera. Geuretik Sortuak proiektuaren bi-

dez egindako bost antzezlan ekarriko dituzte Gurea

antzokira, eta gaurkoa izango da guztietan lehena.

Herrietako erraldoien iruditeriatik modu poetikoan

abiatuta, handia eta txikia izatearen arteko aldeaz,

«KULTURA
BIZIRIK NOLA
MANTENTZEN

DA?»

IDOIA BERATARBIDE 
AKTOREA

Herri kulturan dabilen jendeari omenaldi moduko bat eginez, ‘Bidaide’
antzezlana ikusteko aukera izango da, gaur, 19:30ean, Gurea antzokian  

batetik, Ainhoa Alberdi, Iraia Elias, Maite Aizpurua,

Idoia Hernandez Hatxe musikaria. Batzuetan Mikel

Ugarte izaten dugu oholtzan musikari bezala, pro-

dukzioan Josu Zubia eta Oier Guillen aritu dira eta

Guillen bera aritu da testuarekin eta kanpo begirada-

rekin laguntzen. Argien diseinuan Miriam Ubanet,

nahiz eta gero biran beste bi teknikarirekin kontatzen

dugun. Talde handia daukagu. 

Nolakoa izan da sortze prozesua?

Hasiera batean gaiarekiko gogoeta moduko bat egin

dugu, auto-galderak egin dizkiogu geure buruari eta

hortik abiatuta egin dugu ondorengoa. Behin Uharte

eta Atarrabiara joanda, bertako kulturgileekin kon-

taktatu dugu, eta elkarrizketak egin dizkiegu. Hortik

atera dugun informazioarekin, gure egin, eta kontaki-

zuna unibertsalizatzen saiatu gara. Gure lan egiteko

modua puzzle modukoa da, taldean gaudenak oso

diziplina ezberdinetako jendea gara: aktoreak, musi-

karia, artista plastikoak, idazleak. Orduan, jaso dugun

herrietako kulturgileen ikusezintasun hautazkoaz

edo ez hautazkoaz, kultura bizitzeko moduez mintzo

dira antzezlanean.  

Zeri buruz arituko zarete lan horretan?

Gure asmoa da kulturgintzan dabilen jendea zein den

erakustea, omentzea. Eta bide batez galdetzea zerk

mantentzen duen kultura bizirik eta nor den bizirik

mantentzen laguntzen duen hori. 

Herri kulturan aritzen diren horiek omentzen ditu-

zue nolabait?

Orokorrean hausnarketa bat da: «Kultura bizirik nola

mantentzen da? Zerk egiten du kultura etengabe au-

rrera joatea?».

Geuretik Sortuak proiektuaren bidez sortu duzue.

Egonaldi batzuk egin dituzue, zuen kasuan Metro-

koadroka sormen laborategiko kideek hartu duzue

parte.

Egonaldiak Atarrabian eta Uharten egitea tokatu zai-

gu. Taldean jende asko gaude, oholtzan gaudenak

AGENDA

Argazkiak: MENDI URRUZUNO

informazio horrekin pieza txikiak

sortzen joan gara, eta gero hori

guztia itsatsi eta harilkatu egin

dugu. Inoiz ez dakigu zer doan le-

henago, batzuetan irudia doa lehe-

nago, beste batean testua, beste

batean pertsonaia... baina tira

buelta horretan ibiltzen gara. 

Hainbeste partaide izanda, eskema bat egin eta

denbora tarte batean guztia sartzea ez da lan erra-

za izango. 

Ordu eta zerbait irauten du emanaldiak. Saioan zehar

publikoaren laguntza izaten dugu; ez dugu inor ate-

ratzen oholtzara, beraz, ez dadila inor izutu, baina

publikoak ere parte hartzen du gure lanean. Azkene-

an, Metrokoadrotan kolektiboan beti sortu izan dugu

horrela. Naturaltasunez egiten dugun zerbait da. 

Estreinaldia Atarrabian eta Uharten egin zenuten.

Zer moduz joan zen?

Egun bateko diferentziarekin egin genituen saioak.

Elkarrizketatu genituen asko gerturatu ziren, eta gu-

retzat ere polita izan zen beraiek emandakoa buelta-

tzea. 

Ordutik agenda beteta duzue. 

Bai, hilabete honetan sei emanaldi

izan ditugu eta hurrengoan beste

bost ditugu. Proiektu honek ona

daukana hori da, kontuan izan du-

tela sortzeaz aparte eta sortzeko

plaza emateaz aparte, horrelako

zirkuitu bat lotu digutela, eta horri

esker ari garela inoiz iritsi gabeko herrietara iristen.

Gaur Villabonan izango gara, hilabete amaieran Sar-

tagudan daukagu eta datorren hilean Ipar Euskal He-

rrian beste pare bat saio ditugu. Behin lana bukatuta,

jakitea plaza daukazula lan hori erakusteko, egia esan

pozgarria da. Eta gure lanean publikoak badu bere

garrantzia eta polita da herriz herri nola emanaldia-

ren zati bat aldatzen den jendearen arabera. 

Tokian tokikoari garrantzia ematen diozue eta pu-

blikoarekin sartzen zarete. Ez daude bi emanaldi

berdin?

Emanaldian jendea ikerketa moduko baten barruan

sartzen dugu, hori da jolasa. Hasieran oraindik eta

gehiago eraldatu nahi genuen emanaldia lekuaren

eta espazioaren arabera, baina COVID-19aren kon-

tuagatik gauza batzuk zaildu dira, eta mugatu egin

dugu publikoarekin daukagun jolas hori. Hala ere,

ematen dio bere ukitua, nahiz

eta emanaldiaren ehuneko

handi bat berdina izan. Azke-

nean, Atarrabia eta Uhartetik

ateratako istorioa denontzat

bideratuta eskaintzen dugu,

eta ehuneko txiki bat da publi-

koaren eta herriaren arabera al-

datzen dena. 

Erraldoien gonen azpian da-

goenaz arituko zarete. Zer

dago ba hor azpian?

Hori deskubritzeko emanaldira

gonbidatuko nuke jendea. Ata-

rrabian eta Uharten erraldoia-

ren presentzia oso handia da,

eta guk sinbolo bezala erabili

dugu, lan egiten duen pertsona

AGENDA

«Ez dugu inor
ateratzen
oholtzara, 

beraz, ez dadila
inor izutu»

Ikusleak gonbidatu nahi dituzu zuen saiora?

Bai, noski. Egia esan guk asko gozatzen dugu ema-

naldia egiten, eta polita izango da Villabonako eta

inguruko jendearekin gure lan hau konpartitu ahal

izatea. 

hori, batzuk ikusgarriak direlako, baina beste zenbai-

tek barrutik egiten dute lan, eta guk herri horietan el-

karrizketatu genituenean ikusi duguna izan da, seku-

lako borondatea dagoela gauzak aurrera eramateko,

eta benetan egiten den horrek daukala garrantzia. 

Eszenografian erraldoiren bat

edo beste ikusi ahalko da?

Erraldoiak badaude, erraldoien

kontzeptua hor dago, festa giro

hori ere bai, eta guk herritarren-

gandik jaso duguna gure modu-

ra azaltzen da. Ez da erraldoi ti-

piko bat, baina sinbolikoki gure-

tzat badago erraldoi bat. 

Musika zuzenean entzuteko

aukera izango da. 

Sormenean zehar, Idoia Her-

nandezek sortu du musika guz-

tia, eta zuzenean arituko da

oholtza gainetik. Musikaren

presentziak zuzenean garrantzi

handia dauka, dena puzzle ba-

ten moduan eraikitzen delako. 

‘Bidaide’
Aktoreak

Maite Aizpurua, 
Ainhoa Alberdi, 

Idoia Beratarbide, 
Iraia Elias, 

Idoia Hernandez Hatxe
eta Mikel Ugarte.

Zuzendaria

Iraia Elias eta 
Idoia Beratarbide.

Idazketa

Oier Guillan eta aktoreak.
Argi diseinua

Miriam Ubanet eta 
Ana Da Graça.

Ekoizpena

Josu Zubia.

ZERBITZUAK

EGU
RAL
DIA

OSTIRALA
Eguraldi ederra.

Goizean hodei batzuk izango ditu-
gu zeruan, non orokorrean erdi eta
goi-mailakoak izango diren. Hala
ere, ez dute inolako ondoriorik eka-
rriko. Arratsaldean gainera, hodei
hauek desagertzeko joera hartuko
dute eta ostarte zabalak eta egu-
raldi eguzkitsua nagusituko zaizki-
gu. Eki, hego-ekialdeko haizea na-
gusituko da eta tenperatura igo
egingo da, 17-19 gradutan joaz goia.

LARUNBATA
Giro eguzkitsua. Egun osoan ze-
har tarteka erdi eta goi-mailako
hodei batzuk ikusiko ditugu, baina
ez diote eguzkiari trabarik egingo,
ostarteak zabalak izango dira eta
eguraldi ederra izango dugu. Eki,
hego-ekialdeko haizeak orokorre-
an ahul joko du eta tenperatura
maximoak antzeko balioetan ko-
katuko dira, 17-19 gradutan joaz
goia eguneko erdiko orduetan.

IGANDEA
Eguraldi ederrak jarraipena izango
du. Goizean zerua ia erabat urdin
agertuko zaigu eta giro ederra
izango da. Eguerdian eta arratsal-
deko lehen orduan barnealdetik
hodei batzuk iritsiko dira, baina
inolako ondoriorik ekarri gabe.
Arratsalde erditik aurrera berriz ere
zerua ia erabat urdin geratuko da.
Haizeak hego-ekialdetik harro joko
du eta tenperatura igo egingo da,
19-21 gradutan joaz goia.

ASTELEHENA
Giro lasaia izango dugu. Goizean
goi-mailako hodeiak ugariak izan-
go dira, baina giroa argia izango
da. Arratsaldean erdi-mailako ho-
deiak eta hodei baxuak ugarituko
dira, baina ez dute bestelako on-
doriorik ekarriko eta eguraldi la-
saiarekin jarraituko dugu. Hego-
haizea harro ibiliko da.

MARTXOAK 25, OSTIRALA
TOLOSA
Egunekoa. Lurdes Azpiroz Galarza. 
Larramendi, 6. 943 67 51 18.

MARTXOAK 26, LARUNBATA
TOLOSA
Egunekoa. Iñaki Olarreaga Aranburu.
Korreo kalea, 2. 
943 67 01 28.

MARTXOAK 27, IGANDEA
TOLOSA
Egunekoa. Maria Jose Santamaria. 
Nafarroa etorbidea, 2. 
943 65 46 10.

MARTXOAK 28, ASTELEHENA
TOLOSA
Egunekoa. Cecilia Bronte Posada. 
Korreo kalea, 20. 
943 67 60 13.

FARMAZIAK

EGUNERO GAUEKO GUARDIAKO
FARMAZIA: TOLOSA. 
LEIRE ANDRES MORANT. 
ZABALARRETA, 1. 943 67 38 49.

IKER IBARLUZEA
EGURALDI ADITUA 

943 65 56 95 • San Esteban 20 • Tolosa
ataria@ataria.eus

ZORION AGURRAK
Urtebetzeak, urrezko ezteiak, 

ezkontzak, jaioberriak...

